
Innspel frå Dåfjord Næringsforum til Fitjar kommune sitt 
budsjett 2026 og økonomiplan 2026-2029  
 
Dåfjord Naturbarnehage 

 
Løftebrot 

Då Dåfjorden barnehage blei foreslått nedlagt i ny strukturplan i vår, var det stor usemje 
blant politikarane i Fitjar og stor fortviling og uro blant småbarnsforeldre i Dåfjorden. 

Dei fleste som bur i Dåfjorden jobbar i Stord kommune. Dei andre barnehagane i Fitjar kommune 
er difor ikkje eit reelt alternativ for desse. Hadde ein lagt ned barnehagen i Dåfjorden hausten 
2026 hadde ein dermed både lovmessig og prinsippmessing vore på tynn is med tanke på 
kommunes ansvar for å sørge for likeverdig tilbod for alle innbyggarane sine. 

Ein kom i strukturplanen til slutt til einigheit om eit vedtak som slo fast at ein skulle 
behalde tilbode i Dåfjorden til oppveksttunet i Øvrebygda er på plass. 

Det var ei heilt tydeleg forståing at born som går i Dåfjorden naturbarnehage skal behalde 
barnehagetilbod i Dåfjorden fram til eit tilbod i Øvrebygda er etablert og klart for oppstart. 

Kommunen uttaler sjølv i budsjettet at dei har eit mål om ferdigstilling av oppveksttunet i løpet 
av 2026. Et mål er langt frå ein ferdig, kvalitetssikra tidsplan og ein må ta høgde for at prosjektet 
vil kunne dra ut i tid utover dei allereie flagga 5 mnd. 

Dåfjorden friluftsbarnehage har omtrent sidan oppstart vore foreslått/vedtatt nedlagt. At det går 
få born i Dåfjorden barnehage er ein direkte og bevist konsekvens av at kommunen sjølv vel å 
undergrave tilbodet fullstendig. Ingen kan forvente at foreldre som har sikra seg plassar i Stord 
kommune gjennom søskenprioritering skal vurdere å oppgi dette for ein barnehage med 
sluttdato.  

At det har starta små born i barnehagen til tross for at den er vedtatt nedlagt syner at det både er 
ønske om behov for barnehagen. 

Det er kring 12 barnehageborn i Dåfjorden hausten 2026, fødselstala er på veg opp, og planane 
for utbygging er snart klare.  

Om målet er å spare pengar så bør motivasjonen til kommunen heller vere å sikre barnehagen. 
Det skal ikkje mange barn til før barnehagen vert ei besparing framfor ei utgift.  

Ynskjer Fitjar kommune heller å sende pengane til Stord eller nytte dei på å oppretthalde 
tilbod og arbeidsplassar i Fitjar? 

 

Å gå tilbake på dette vedtaket bere månadar seinare er eit tydeleg og uakseptabelt 
løftebrot mot små sårbare born og deira foreldre. Dette skapar unødvendig stor uro 
og svekker all tillit til politiske vedtak og lovnadar. 

For kvart barnehageborn under 3 år betaler Fitjar kommune Stord kommune 326 500 kr. 
For kvart barnehageborn over  3 år betaler Fitjar kommune Stord kommune 173 600 kr. 
(tal for 2026) 

 

Kva med det prinsipielle ansvaret til Fitjar kommune? Kva med barnehagelova?  

Ein køyretur på 2 timar kvar dag for henting og levering på Fitjar er ikkje på nokon måte eit 
tilbod tilpassa lokale forhold – ref. barnehagelova. 
 

• Er det verkeleg greitt at Dåfjordingar mister retten på barnehageplass? Ein går ikkje 
tilbake til korleis det var før barnehagen starta opp. Postadressa vår 5410 Sagvåg sørga i 
åra før oppstarten av Dåfjorden barnehage for at problematikken gjekk under radaren og 
me fekk plass på lik linje med innbyggarane i Stord. Fakturering av ekstrakostnadane 
som kom då dette blei oppdaga var også motivasjonen frå kommunen si side for oppstart 
av barnehage i Dåfjorden.  
 

• Er det greitt at: 
• Foreldre i Dåfjorden får ei ekstrarekning på 5500 pr. barn. fordi kommunen ikkje ynskjer å 

oppretthalde eit tilbod til innbyggarane i Dåfjorden? 
• Foreldre i Dåfjorden må sette borna sine på venteliste og håpe på plass i ein barnehage i 

ein nabokommune? 
• At foreldre som har tenkt å nytte oppveksttunet i Øvrebygda må finne ein midlertidig 

barnehage i 6-12 mnd? 
• Om målet til kommunen er at flest mogleg i Dåfjorden skal nytte oppveksttunet i 

Øvrebygda er det sært dårleg taktikk å sørge for at foreldra må søkje dei inn i ein 
barnehage på Stord. Skulle dei få plass der, er det svært usansynleg at dei seier opp 
plassen igjen når oppveksttunet er klart. 

SFO  

Kva er tenkt med SFO tilbodet (som i dag er i barnehagen?) 
 

Me ber igjen politikarane om ta omsyn til barnets beste, ivareta kommunens ansvar med å tilby 
barnehageplass og ikkje minst oppretthalde vedtaket og lovnadane om å drifte Dåfjorden 
barnehage til oppveksttunet står klart.  

 

Mvh 

Dåfjord Næringsforum 

«Kommunen har plikt til å tilby plass i barnehage til barn under opplæringspliktig 
alder som er bosatt i kommunen, jf. § 16. Utbyggingsmønster og driftsformer skal 
tilpasses lokale forhold og behov.»   Barnehagelova  

